Ֆեոդալական պետության ԵՎ իրավունքի առաջացումը Անգլիայում

  Ֆեոդալական պետության և իրավունքի պատմություն: Ստրկատիրական տիպի պետությանը և իրավունքին որպես  ֆեոդալական հասարակական-տնտեսական ֆորմացիայի բաղադրիչ մաս, հաջորդեց ֆեոդալական տիպի պետությունը և իրավունքը:
  Ֆեոդալական հասարակական-տնտեսական ֆորմացիան պատմականորեն հանդես է գալիս որպես երկրորդ դասակարգային ֆորմացիա: Դրա առաջացումը մարդկային հասարակության զարգացման օրինաչափ արդյունքն էր, քանի որ այն ծագել և ձևավորվել է արտադրողական ուժերի ավելի զարգացած մակարդակի վրա:
  Ֆեոդալական  կարգի արտադրության հիմնական միջոցը հողն է:
  Ի տարբերություն ստրկատիրական կարգի, երբ նյութական բարիքների ստեղծողը ստրուկներն էին, որոնք ստրկատերերի սեփականությունն էին և շահագրգռված չէին իրենց աշխատանքի արդյունքներով, ֆեոդալիզմի հիմնական արտադրողական ուժը ֆեոդալական (ավատատիրական) կախման մեջ գտնվող գյուղացիներն էին: Չունենալով սեփական հող` նրանք ունեին տուն, գյուղատնտեսական շինություններ, աշխատանքի գործիքներ: Դրանք նպաստում էին գյուղացիների` իրենց աշխատանքի արդյունքներով շահագրգռվածությամբ:
  Հողի ֆեոդալական (ավատատիրական) սեփականությունը կազմում էր ֆեոդալներից գյուղացիների կախման տնտեսական հիմքը, և որպեսզի ինքնուրույն տնտեսություն վարող գյուղացիներին հարկադրեին ֆեոդալներին տալ հավելյալ արդյունքի մի մասը, անհրաժեշտություն առաջացավ տնտեսական հարկադրանքը լրացնել ‹‹արտատնտեսական›› հարկադրանքով:
  Ֆեոդալական սեփականության յուրացման տնտեսական ձևը ֆեոդալական (ավատատիրական) ռենտան էր, որն ուներ երեք հիմնական ձև`
1. աշխատավճար ռենտա (պարտադիր աշխատանք ֆեոդալի համար, կոռ ու բեգար),
2. բնառենտա (ֆեոդալական գյուղատնտեսական արտադրանքի որոշակի տեսակների վճարման տեսքով),
3. դրամական ռենտա` դրամական վճարման տեսքով(դրամական հողատուրք):
  Ֆեոդալական շահագործմանը ենթարկվում էին ոչ միայն գյուղացիները, այլև այն արհեստավորները, որոնք ապրում էին ֆեոդալներին պատկանող հողերի վրա գտնվող քաղաքներում:
Պատմականորեն ֆեոդալիզմն առաջացել է երկու հիմնական ճանապարհով`
1.Ստրկատիրական կարգի քայքայման հետևանքով և նրա ընդերքում ֆեոդալական հարաբերությունների  առաջացման ճանապարհով, որոնք աստիճանաբար վերածվում են տիրող արտադրական հարաբերությունների,
2. Նախնադարյան  համայնակարգի քայքայման,նրա ընդերքում ստրկատիրական և ֆեոդալական կայութաձևերի առաջացման ու ֆեոդալական հարաբերությունների հաղթանակի հետևանքով, որոնք վերածվում են տիրող արտադրական հարաբերությունների:
  Թեև ֆեոդալիզմի առաջացման ճանապարհները  բազմազան,էին, սակայն այդ գործընթացի բովանդակությունն ամենուրեք նույնն էր:
 Նախ տեղի է ունենում   գյուղական  համայնքի քայքայում և  համայնական սեփականությունը, ինչպես նաև նրանցից առանձնացած անհատական մասնավոր հողի սեփականությունը, անցնում են ֆեոդալական աշխարհիկ և հոգևոր ազնվականության վերնախավին: Առաջանում է  խոշոր  հողատիրություն, և ձևավորվում ` ֆեոդալների դասակարգը:

  Երկրորդ` համայնքի  անդամ ազատ գյուղացիները և կախյալ հողատերերը, որոնք պահպանվել են նախորդ ֆորմացիայից, վերածվում են ֆեոդալական կախման  մեջ գտնվող գյուղացիների դասակարգի, որը  զրկված էր հողի  նկատմամբ սեփականության իրավունքից, բայց մշակում էր ֆեոդալներին պատկանող հողը: Սրա հետ է կապված խոշոր հողատերերից կամ պետությունից ազատ գյուղական համայնքի վերածումը կախյալ վիճակի: 

 Հողի ֆեոդալական սեփականատիրությունն Արևմտյան Եվրոպայում տարբերում է  ստրկատիրական  սեփականատիրությունից հետևյալով.

 1. Նախ և առաջ այդ սեփականատիրությունը կրում էր  աստիճանակարգային բնույթ, որի ժամանակ  հողի գլխավոր սեփականատերը միապետն էր: Նրանից հետո հողատերեր էին  խոշոր ֆեոդալները(դքսեր, կոմսեր,բարոններ): Նրանց հաջորդում էին ավելի ցածր աստիճանի  ֆեոդալները: Այս կարգի համաձայն հաստատվում էին  սյուզերենա-վասալական  հարաբերությունները` վերադաս ֆեոդալը  սյուզերեն(իշխան)  էր համարվում նրանից ավելի ցածր  կարգում գտնվողների համար ,որոնք սյուզերենի  նկատմամբ  վասալներ էին : Այս հարաբերությունները ձևակերպվում էին հատուկ պայմանագրով, որի համաձայն վասալները(ավատառուները) պետք է որոշակի  պարտավորություններ կատարեին հօգուտ  թագավարող իշխանի:
  2. Ֆեոդալական սեփականատիրությունը կրում է դասային բնույթ, այսինքն` միայն  ֆեոդալական դասի  ներկայացուցիչները ֆեոդալական կալվածքների սեփականության իրավունք ունեին: Կախյալ գյուղացիները , որոնք նյութական բարիքների  ստեղծողներն էին օգտվում էին հողից  ֆեոդալների առայարկած պայմաններով:
3. Հողի տնօրինությունը կրում էր շատ սահմանափակ բնույթ:
 Ֆեոդալական  հասարակության հիմնական դասակարգերն էին ֆեոդալները և ֆեոդալական կախման մեջ գտնվող գյուղացիությունը, որոնց հարաբերությունները կրում էին հակամարտ բնույթ: Տիրող ֆեոդալների և շահագործող կախյալ գյուղացիության պայքարը կազմում էր ֆեոդալական հասարակության հիմնական գիծը:
   Ֆեոդալական (ինչպես նաև ստրկատիրական) հասարակարգի առանձնահատկությունը կայանում էր նրա դասակարգային բնույթի մեջ:

  Ֆեոդալական հասարակությունը հանդես էր գալիս որպես ֆեոդալների դասի  քաղաքական կազմակերպություն: Պետության միջոցով ֆեոդալներն  իրականցնում էին իրենց դիկտատուրան` ապահովելով  ֆեոդալական հասարակության գոյության արտաքին և ներքին պայմանները:

    Ֆեոդալական պետության բնորոշ ձևը միապետությունն էր, թեև ֆեոդալիզմին հայտնի է նաև հանրապետական տիպի կառավարություն, որը ստեղծվել էր որոշ  քաղաք-պետություններում: Ամենախոշոր հողատերերը թագավորներն էին, որոնք հողերը  բաժանում էին իրենց մերձավոր անձանց, իսկ զարգացած ֆեոդալիզմի  ժամանակաշրջանում նրանք ճանաչվեցին ամբողջ հողի գերագույն  սեփականատեր  և սյուզերեն  իրենց վասալների նկատմամբ:
  Ֆեոդալական պետության բնորոշ գիծ է համարվում հողային սեփականության և քաղաքական իշխանության միավորումը միևնույն  ձեռքում: Ֆեոդալները, հանդես գալով հողատերերի  դերում, ունեին քաղաքական իշխանության (վարչական, վերահսկողական, ոստիկանական  և դատական) իրենց հողային կալվածքների  բնակչության վրա:
 Այդ իշխանության իրականցման համար յուրաքանչյուր խոշոր ֆեոդալ  պետք է  իր տրամադրության տակ ունենար  որոշակի ուժ, որն ի վիճակի կլիներ ապահովել նրա իշխանությունը  կախյալ բնակչության վրա: Այդ պատճառով  իր մեռձավոր անձանցից, երբեմն էլ ծառաներից նա ստեղծում էր  ռազմավարչական և դատական ապարատ: Այդ ապարատները կազմվում էին հետևյալ կերպ: Խոշոր հողատերերը տալիս էին համապատասխան իրավունքներ  իրենց վասալներին , և այդ  վասալների հաշվին  ստեղծում էին զորագնդեր, որոնք օգտագործվում էին  ինչպես գյուղացիներին ճնշելու, այնպես էլ մարտեր վարելու համար: Այդ  պատճառով  ֆեոդալական  պետության բնորոշ գիծը  զարգացած ֆեոդալիզմի ժամանակաշրջանում հանդիսացավ նաև զորագնդերի  համակարգը, որը ստեղծվել է  հողատիրության աստիճանակարգային կառուցվածքի հիման վրա:
  Զարգացած ֆեոդալիզմին բնորոշ է նաև պետական իշխանության  ապակենտրոնացումը, որն արտահայտում էր կենտրոնական իշխանության թուլացման և խոշոր  ֆեոդալների իշխանության ուժեղացման մեջ: Այս երևույթի տնտեսական հիմքը  հանդիսանում է բնատնտեսությունը, իսկ քաղական հիմքը կազմում էր ֆեոդալների ձեռքում  տնտեսական իշխանության միավորումը քաղաքական իշխանության հետ: 
  Ֆեոդալական  իրավունքն իրենից ներկայացնում է օրենքի վերածված իշխող դասի կամքը և պայմանավորված է այդ  դասի  կյանքի նյութական պայմաններով:

 Պատմա-իրավական գիտությունը  ներկայացնում  է ֆեոդալական իրավունքի  մի շարք  բնորոշ  գծեր , որոնցով այն տարբերվում է  մյուս տիպի  իրավունքներից. 
  1. ֆեոդալական իրավունքում հիմնական  տեղ էին զբաղեցնում կանոնները, որոնք  կարգավորում են հողային հարաբերությունները և որոնք ապահովում են անմիջապես արտատնտեսական  հարկադրանքը,

2. այդ իրավունքը  հանդես է գալիս որպես իրավունք արտոնություն, որն ամրապնդում է տարբեր  դասերի անհավասարությունը: Այն հասարակության անդամներին տալիս էր իրավունքներ` ֆեոդալական աստիճանակարգում նրանց գրաված տեղին համապատասխան: Գյուղացիները չէին գտնվում ֆեոդալական աստիճանակարգից դուրս: Յուրաքանչուր դասի համար  գոյություն ուներ իր դատը` ‹‹հավասարների դատ››: Գյուղացիները պատկանում էին տիրոջ դատին,
3. Ֆեոդալական իրավունքին բնորոշ չէր իրավունքի ճյուղերի բաժանումը, որով և բացատրվում է նրա դասային սկզբունքը, 
4. այն բնութագրվում է որպես ուժեղի, ‹‹բռունցքի›› իրավունք: Այդ սկզբունքի էությունը պատկերավոր կերպով է արտահայտել  Ռիչարդ ІІІ թագավորը .‹‹Բռունցքը մեր խիղճն է, իսկ օրենքը` մեր սուրը››,
5. հոգևոր կարգադրությունների մեծ ազդեցությունն իրավական կանոնների վրա հանգեցնում էր այն բանին, որ եկեղեցեկան   կարգադրությունները  վերածվում էին իրավունքի կաննոների: Արևմտյան Եվրոպայում  եկեղեցական  կարգադրույունների հիման վրա առաջացավ  կանոնական իրավունքը,  որը կարգավուրում էր հարաբերությունները ոչ թե միայն եկեղեցական  կազմակերպության ներսում ,  այլև աշխարհիկ մարդկան միջև,
6. անջատողականություն, այսինք` միասնական իրավքունքի բացակայություն (բացառություն է կազմում Անգլիան) պետության ամբողջ տարածքում: Դա բացատրվում է բնատնտեսությամբ և քաղաքական մասնատվածությամբ,
7. Արևմտյան Եվրոպայում իր ‹‹երկրորդ կյանքը›› սկսեց հռոմեական իրավունքը: Հռոմեական իրավունքի ընկալումը սկսվում է ֆեոդալական հասարակությունում ապրանքա-դրամական հարաբերությունների ծագումից և զարգացումից, որը պայմանավորված էր արտադրողական ուժերի և քաղաքների հետագա զարգացմամբ: Հռոմեական իրավունքն ուներ պատրաստի իրավաբանական դեղատոմսեր` ապրանքաշրջանառությունը կարգավորելու համար:
  Ընկալման ենթարկվեց ոչ միայն  մասնավոր իրավունքը, այլև որոշ չափով հանրային իրավունքը, քանի վոր այն նպաստում էր թագավորական իշխանության ամրապնդմանը:

  Հռոմեական իրավունքի յուրացումը լայն տարածում գտավ Իտալիայում, Գերմանյայում, Ֆրանսիայում և որոշ չափով Անգլիայում:

  Ֆեոդալական հասարակությունն անցավ զարգացման երեք հիմնական ժամանակաշրջաններ` վաղ, զարգացած և ուշ ֆեոդալիզմ: Առաջին ժամանակաշրջանը բնութագրվում է նոր արտադրական հարաբերությունների ծագմամբ և հաստատմամբ: Երկրորդ ժամանակաշրջանում այս հարաբերություններն ավելի լիովին են զարգանում: Երրորդ ժամանակաշրջաը ֆեոդալիզմի անկման և հարաբերությունների ծագման ժամանակաշրջանն էր:

  Արևմտյան Եվրոպայի համար այդ ժամանակաշրջանների ժամանակագրական աղյուսակներն են հանդիսանում` V-XI դդ. վաղ ֆեոդալիզմ, XI-XV դդ.` զարգացած ֆեոդալիզմ և XV-XVIII դդ.` ուշ ֆեոդալիզմ:

  Քանի որ պետության և իրավունքի զարգացումը ետ է մնում տնտեսական զարգացումից, ֆեոդալական հասարակության և ֆեոդալական  պետության ու իրավունքի զարգացման ժամանակաշրջանները չեն համընկնւմ: Հաշվի առնելով պետության վճռական դերն իրավունքի հետ հարաբերությունների մեջ` պարբերացման հիմք կարող է ծառայել պետության պարբերացումը:
  Պատմա-իրավական գրականության մեջ տարածված է Արևմտյան Եվրոպայում ֆեոդալական պետության ու իրավունքի պատմության հետևյալ պարբերացումը.

1. Վաղ ֆեոդալական պետություն և իրավունք (V-IX դդ.),
2. Ֆեոդալական  մասնատված պետություն և իրավունք (X-XII դդ.),

3. Դասային-ներկայացուցչական միապետություն և իրավունք(XIII-XV դդ.)

4.Բացարձակ միապետւթյում և իրավունք (XVI-XVIII դդ.):

Ֆեոդալական հասարակության և նրա քաղաքական կազմակերպության մեջ բացառիկ տեղ է գրավում եկեղեցին:

  Եկեղեցին գլխավոր գաղափարախոսական և մշակութային ուժն էր: Այն որոշոմ էր միջնադարյան հասարակության աշխարհայացքը, որը աստվածաբանական էր: Քրիստոնեությունը, որը միակ կրոնն էր Եվրոպայում, իրեն էր ենթարկում բոլոր մարդկանց կյանքը, քանի որ յուրաքանչյուր մարդ ծնունդից մինչև մահ գտնվում էր եկեղեցու հսկողության տակ և նրա յուրաքանչյուր քայլը պետք է համապատասխաներ եկեղեցու կողմից հաստատված կանոններին: Հեռանալով եկեղեցուց` յուրաքանչյուր մարդ համարվում էր օրենքից դուրս:

  Արգելելով ժամերգություններն առանձին շրջաններում և նեւյնիսկ պետեւթյեւններեւմ` եկեղեցին կարող էր քաղաքական և այլ ճնշում գործադրել այդպիսի շրջանների և պետությունների ղեկավարների վրա:
  Եվրոպայի բազմաթիվ պետությունների մասնատվածության պայմաններում եկեղեցին ստեղծեց հզոր կազմակերպություն, որը համախմբեց հասարակությունը: 
  Հռոմեական ստրկատիրական կայսրության անկումից հետո հռոմեական քրիստոնեական համայնքի գլուխը, որն անվանվեց պապ, ամբողջ քրիստոնեական աշխարհում սկսեց հավակնել ամենաբարձր եկեղեցական իշխանությունը: Սակայն դա նրան չհաջողվեց: XI դ. տեղի ունեցավ  եկեղեցու մասնատումն արևելյանի (ուղղափառ) և արևմտյանի (հռոմեա-կաթոլիկական):
  Պապերն անդադար պայքարում էին աշխարհիկ կյանքի վրա եկեղեցական իշղանության տիրապետության համար: Մինչև XI դարը եկեղեցական իշղանությունը ենթարկվում էր աշխարհականին: Եկեղեցական բարձրագույն պաշտոնները նշանակվում էին թագավորները և ‹‹գերմանական ազգի Հռոմեական Սրբազան կայսրության›› կայսերը: XI դարում անցկացվել էին բարենորոգություններ` հոգևոր իշխանության ամրապնդման համար: Պապերն ընտրվում էին եկեղեցական բարձրաստիճան պաշտոնյաների կոլեգիայի կողմից (կարդինալներ):
  Հզորության հասավ հռոմեա-կաթոլիկական եկեղեցին պապ Ինոկենտիոս III (1198-1216թթ.) ժամանակ: Պապը եռանդուն կերպով խառնվում էր գերմանական կայսրերի և եվրոպական թագավորների գործերին: Նրանցից ոմանք, այդ թվում նաև անգլիական թագավորը, նրան ճանաչեցին որպես իրենց պարոն:
  Հռոմեա-կաթոլիկական եկեղեցին գլխավորում էր պապը: Նա վարում էր եկողեցական գործեր կարդինալների և պապական գրասենյակի միջոցով: Նա ղեկավարում էր նաև դատական հիմնարկները: Այդ ապարատը կոչվում էր պապական կուրիա: Պապը համարվում էր ոչ միայն եկեղեցու առաջնորդ, այլ նաև աշխարհիկ թագավոր, որն իրականացնում էր պետական իշխանությունը Իտալիայի ‹‹պապական շրջանի››  բնակչության վրա:

Կրոնի և եկեղոցական գործերի կարևորագույն հարցերի լուծման  համար պապերը կազմակերպում էին ժողովներ` հոգևորականության բարձրագույն ներկայացուցիչներից: Այդ ժողովների վորոշուները պարտադիր էին հռոմեա-կաթոլիկական աշխարհի համար:
  Քրիստոնեական աշխարհի բոլոր երկրները բաժանված էին եպիսկոպոսությունների և արքեպիսկոպոսությունների` համապատասղանաբար  եպիսկոպոսների և արքեպիսկոպոսների գլխավորությամբ, որոնց ընտրում էին կապիտուլները (եպիսկոպոսական շրջանի գլխավոր քաղաքների մայր տաճարի անդամների ժողովը) և հաստատում էին պապերը` շնորհելով նրանց հոգևոր իշղանություն:
  Բացի սպիտակ հոգևորականությունից, գոյություն ուներ նաև մենակյաց հոգևորականություն, որը բնակվում էր մեծ և փոքր վանքերում: Միանալով և կազմելով ուխտ` վանքերը գտնվում էին հռոմեական պապի ղեկավարության տակ:
  Հերետիկոսության դեմ պայքարելու համար ստեղծվել էին այսպես կոչված մուրացկանական ուխտեր, որոնք պետք է բացահայտեին հրետիկոսությունը և պայքարեին նրա դեմ:

  Գոյություն ունեին նաև ռազմա- ասպետական ուխտեր, որոնք իբր ստեխծված էին այլ հավատքի մարդկանց դեմ պայքարելու և նրանց բնակության տարածքները նվաճելու համար:
  Հոգևորականությունն իրենից ներկայացնում էր արտոնյալ դաս ֆեոդալական հասարակության մեջ: Այն ենթարկվում էր միայն եկեղեցական դասարանի իրավասությանը: Եկեղեցական դասարանների բարձրագույն ատյան էր համարվում Հռոմի պապը: Մի շարք գործերի դեպքում (հերետիկոսություն, կախարդանք, սրբապղծություն, հավատուրացություն, արյունապղծություն, ամուսնական հավատարմության խախտում, սուտ վկայություն, զրպարտություն, փաստաթղթերի կեղծում, կշեռքի կեղծում, վաշխառություն և այլն) եկեղեցական դատարանների իրավասությունը տարածվում էր նաև աշխարհիկ անձանց վրա, որովհետև  այդպիսի գործերը կապված են ‹‹մեղսագործության›› հետ: Եկեղեցական դատարանները  քննում էին նաև գործեր, որոնք կապված էին ընտանեկան հարաբերությունները կարգավորող պայմանագրերը խախտելու հետ: Իրավաբանական և կրոնական կանոնների ամբողջությունը, որը ստեղծվում էր եկեղեցու կողմից` եկեղեցական կազմակերպության ներսում, կոչվեց կանոնական իրավունք: Այն կարգավորում էր եկեղեցու և աշխարհիկ անձանց միջև հարաբերությունները:
  Վաղ Ֆեոդալական պետությունն Անգլիայում(V-XIդդ.): Մ.թ V դարից սկսած ժամանակակից Անգլիայի տարածքում  բնակություն հաստատեցին գերմանական ցեղերը`  անգլերն ու սաքսերը, որոնք գտնվում էին  նախնադարյան համայնական կարգերի քայքայման փուլում: Անգլիայի նվաճումը նրանց կողմից արագացրեց այդ պրոցեսը:
   Անգլիայի պետության և իրավունքի պատմությունը բաժանվում է հետեևյալ ժամանակաշրջանների .1) վաղ ֆեոդալական  միապետության (V-XIդդ.), 2) ֆեոդալական պետության զարգացման (XI-XIIIդդ.) 3) դասաներկայացուցչական միապետության (XIII-XVIIդդ.):
 V-XIդդ. Անգլիայի բնակչությությունը բաժանված էր  երեք  մասի` ազատների, կիսաազատների և ստրուկների: Ազատ  բնակքչության  թվում էին էրլերն ու կերլերները: Էրլերն նախկին ցեղային  առաջնորդներն էին  և համարվում էին  ամենաարտոնյալ դասը: Նրանք տիրում էին  մեծ  քանակությամբ  հողերի: Կերլերն  ազատ գյուղական համայնքի անդամներ էին, որոնք  տիրում էին  հերկովի  հողերի  մի մասին, մասնակցում ժողովրդական ժողովներին կատարում  պետական  պարհակներ: Կերլերի սպանության դեփքում  նախատեսված տուգանքն  ավելի  էր, քան  էրլերի  սպանության դեփքում:
  Կիսաազատ բնակչությունը կոչվում էր  լետեր: Նրանք գտնվում էին իրենց տերերի` էրլերի իշխանության ներքո, ունեին փոքր քանակությամբ հողեր  և կատարվում էին տարբեր տեսակի  պարտավուրություններ:

  ԲՆակչության  ամենաստորին  խավը  ստրուկներն էին , որոնք  օգտագործվում էին էրլերների  տնային տնտեսություններում:

  IX-XIդդ. ընթացքում Անգլիայում հաղթանակում են ֆեոդալական հարաբերությունները: Գյուղացիությունը ենթարկվում է ֆեոդալական շահագործման: Հողի սեփականատերերի  օգտին կախյալ և ճորտ  գյուղացիները կատարում էին պարհակներ:
  Ֆեոդալազմի հաղթանակն Անգլիայում վերացրեց նախնադարյան համայնական կազմակերպությունների մնացուկները: Ամբողջ իշխանությունը պետությունում կենտրոնացվում է  թագավորի և ազնվականության ձեռքում: Կազմակերպվում է խորհուրդ(‹‹իմաստունների ժողով››` վիտանագեմոտ), որը պետական   իշխանության բարձրագույն  մարմինն էր: Առանց նրա համաձայնության թագավորն իրավունք չուներ  հրատարակելու օրեքներ, անցկացնելու պետական կարևորագույն միջոցառումներ:

 Պետությունը ֆեոդալիզմի ծաղկման շրջանում (XI-XIIIդդ.): 1066թ. Անգլիան ենթարկվեց  նորմանդական նվաճմանը: Նվաճաղները հողերը բաժանեցին  միմյանց միջև:
Բոլոր հող ստացողները  դարձան թագավորի վասալները: Անյտեղ գործում էր ‹‹իմ վասալի վասալն իմ վասալը չէ›› սկզբունքը:

 ԲՆակչության հիմնական զբաղմունքը հողագործությունն ու անասնապահությունն էր: Նորմոնդական նվաճումից հետո աշխուժանում է առևտուրը. արհեստագործությունը սկսում է զարգանալ:

  XI դարում գյուղացիների մեծ մասն արդեն ճորտացվել էր: Հասարակությունը բաժանվել էր շահագործող և շահագործվող դասերի: Տիրող դասակարգի ներսում  միասնություն չկար: Հակասություները սրվել էին աշխարհիկ և հոգևոր ֆեոդալների միջև: Անընդհատ կռիվներ էին մղվում  բոյարների և ազնավականության միջև:

 Այնուամենայնիվ, նվաճումը նպաստում էր  կենտրոնական իշխանության նշանակալի ուժեղացմանը: Թագավորական իշղանության ուժեղացումը պայմանավորված էր նաև նրանով, որ ինքը` թագավորը, իր  ձեռքում կենտրոնացրել էր հսկայական քանակությամբ  հողային ֆոնդ, որը  կազմում էր երկրի  հերկովի հողերի  գրեթե 1/7 մասը:

 Նորմանդական նվաճումն Անգլիայի  պատմության համար ունենում է  մեծ նշանակություն: Այն նպաստում է ֆեոդալակն պրոցեսի  վերջնական ավարտմանը, թագավորական իշխանության  ուժեղացմանը, ամրապնդում է  երկրի քաղաքական միասնությունը:

  ՊԵտական կարգում   (XII դարում) շարունակվում էր թագավորական  իշխանության  ուժեղացումը: Թագավորին աջակցում էին բնակչության բոլոր խավերը, որոնցից յուրաքնչյուրն այդ թվում ուժեղացման մեջ փնտրում  էր իր շահը:
 Այդպես երկար շարունակվել չէր կարող և նոր բարոնները, որպես հողի սեփականատերեր ամրամպդելով իրենց դիրքերը, սկսեցին հանդես գալ թագավորական    իշխանության դեմ: Առաջին ելույթը տեղի ունեցավ Հենրիխ I-ի կառավարման տարիներին (1100-1135թթ.) որը հարկադրված կատարեց որոշակի զիջումներ: Հենրիխ I-ի կառավարման տարիներին նշանակալիորեն կատարելագործվեց պետական կենտրոնական ապարատը: 
 Թագավորական  կուրիան բաժանվեց  մեծ խորհրդի և փոքր կուրիայի: Մեծ խորհուրդը գումարվում էր տարին երեք անգամ: Նրա կազմի մեջ մտնում էին թագավորի կողմնակիցները: Խորհուրդը ստեղծված էր որպեսզի  բոլոր հարցերի վերաբերյալ անել առաջարկություներ և դիտողություններ,  թագավորին  տալ խորհուրդներ, լսել և քնարկել թագավորի որոշումներն  ու օրենսդրական ակտերը: Չնայած խորհուրդի երաշխավորումը պարտադիր ուժ չուներ:

  Փոքր կուրիան  իրականացնում էր բարձրագույն դատա-վարչական, ինչպես նաև ֆինանսական իշխանություն: Նրա կազմի մեջ  մտնում էին թագավորի  կողմնակիցները: Կուրիայի նիստերը ղեկավարում էր թագավորը, իսկ նրա բացակայության ժամանակ` նրա կողմից լիազորված անձը:
  Հենրիխ I-ի  օրոք  կենտրոնական ապարատի  ուժեղացման  հետ մեկտեղ  իշխանությունն ուժեղացավ  նաև տեղերում, որտեղ  դա իրականացնում էին  շերիֆները:

  Հենրիխ II- ի օրոք (1154-1189թթ.) անցկավցվեցին մի շարք ռեֆորմներ , որոց նպատակն էր  ավելի ամրապնդել  դատավարչական իշխանությունը : Դատական ռեֆորմով  թագավորական կուրիան  դարձավ  մշտական գործող  գերագույն  դատական մարմինը: Նրա նիստերը վարում էին հինգ  իրավաբաններ: Կորիան բոլոր տեսակի  հարցերը լուծում էր հիմնականում վճռաբեկության կարգով: Նրան իրավունք էր վերապահված  լուծելու նաև սեփականությանը վերաբերող մի քանի կատեգորիայի հարցեր: XIIդ. երկրորդ կեսին  ձևավորվում է արտագնա դատարանների ինստիտուտը:

 Զինվորական ռեֆորմով  այն ֆեոդալները , որոնք զինվորական ծառայության չէին անցնում, պարտավոր էին հարկ վճարել նրանց փոխարինած ասպետներին: Թագավորի մեկ ուրիշ հրամանով երկրի բոլոր ազատ բնակիչները  պարտավոր էին սովորել  և տիրապետել  զինվորական գործը: 
 Հենվելով  հզոր բանակի վրա` թագավորական իշխանությունն  ուժեղացրեց  իր դիրքերը  ֆեոդալմների նկատմամբ:
 Ազատությունների մեծ խարտիան: XIII դարում Անգլիայում ծավալվեց սուր քաղական պայքար, որը կանխորոշեց նրա հետագա զարգացումը: Դա ֆեոդալական կարգերի  ծաղկման ժամանակաշրջանն էր: Բնակչության նկատմամբ  թագավորական  իշխանության քաղաքական տիրապետումն ուժեղանում էր: Ուժեղ թագավորական իշխանության հակառակորդներն էին  ֆեոդալական մագնատները , որոնք չնայած  հզոր իշխանությամբ  օժտված էին, բայց հանդիսանում էին  թագավորական իշխանության  հակառակորդներ: Հովհաննես Անհող թագավորի օրոք (1199-1216թթ.) բարոնների պայքարը համազգային բնույթ  կրեց և ստացավ  աջացություն երկրի այլ ակտիվ  քաղաքական ուժերի` ազնվականության և քաղաքային վարնախավի կողմից: Երկրում ձևավորվեց հակաթագավորական միասնական ճակատ, որը ղեկավարում էին բարոները ու բարձրագույն հոգևորականությունը: Իրադրության  սրմանը նպաստեց  նաև երկրի ներքին ու արտաքին  անհաջող քաղաքականությունը:
  Թագավորն անհեռանկար պատերազմ էր մղում  Ֆրանսիայի դեմ և հակադրության  մեջ էր Հռոմի պապի հետ: Դժգոհություն էին  առաջացնում նաև  բազմաթիվ  հարկերը, որոնք գանձվում էին  ֆեոալական սովորույթներին հակառակ:

 Նման պայմաններում էլ բարոնները` ասպետների և քաղաքային  վերնախավի հետ միասին թագավորին հարկադրեցին  ստորագրելու ‹‹Ազատություների Մեծ Խարտիան›› (1215թ.), որի համար  օրինակ հանդիսացավ Հենրիխ I-ի ‹‹Ազատությունների խարտիան››: 1215թ.‹‹Խարտիան››  իր բովանդակությամբ  ավելի հարուստ էր և ընդարձակ: ‹‹Խարտիան›› արտահայտում էր շարժումը ղեկավարող  բարրոնների շահերը: Բարոնական ավատները  հայտարարվում էին ազատ ժառանգվող տիրույթեր: Թագավորն իրավունք չուներ  ժառանգություն ստացած  երիտասարդ բարոնից պահանջելու  սահմանվածից ավելին: Թագավորը խոստանում է անչափահաս վասալների նկատմամբ ունեցած  խնամակալության իրավունքի չարաշահում թույլ չտալ: Խարտիան  վերականգնում էր բարոների որոշ սենյորական  իրավունքներ, որոնք  խախտվել էին թագավորական իրավասության ընդլայման  հետեևանքով: Թագավորը խոստանում է  վերացնել ցանկացած կամայականություն`  բարոններից  դրամական տուրքերի  հարկման դեփքում: Միայն 3 դեփքերում էր, որ բարոնները  պարտավոր էին  թագավորին չափավոր դրամական օգնություն ցույց տալ`
 1) թագավորին փրկագնով  գերությունից  ազատելու

 2)թագավորի ավագ որդուն  ասպետի կոչում շնորհելու,
 3)թագավորի առաջին ամուսնությունից ծնված ավագ դստերն ամուսնացնելու դեփքերում:

 Դրա հետ մեկտեղ խարտիայի մի շարք որոշումներ  պաշտպանում են շարժման այլ մասնակիցների  շահերը: Հասատվում են  նախկինում  գոյուրյուն ունեցող  եկեղեցու և հոգևորականության արտոնություններն  ու ազատությունները, մասնավորապես  եկեղեցական ընտրությունների ազատությունը:

 Խարտիան պաշտպանում էր վաճառականների (նաև օտարերկրյա) իրավունքները: Նրան թույլատրվում էր ազատորեն դուրս գալ Անգլիայից ու վերադառնալ, ամենուրեք  կատարել առրտուր  առանց որևէ  դիմադրություն հանդիպելու: Խարտիան  նախատեսում էր  առևտրի համար   միասնական չափ  ու կշռի միավոր սահմանելու անհրաժեշտությունը:
 Ընդհանուր առմամբ  Խարտիայով  ամրագրված դրույթները  դուրս չեկան ֆեոդալական կարգերի  շրջանակներից և կարող ենք նշել, որ այն  իր բնույթով  ֆեոդալական էր: ‹‹Խարտիան›› նշանակություն ունեցավ  միայն տվյալ  ժամանակաշրջանի համար:
Դասաներկայացուցչական միապետությունն Անգլիայում (XIII-XVդդ.): XIII դարի երկրորդ կեսին Անգլիայում  ձևավորվում է դասաներկայացուցչկան  միապետություն: Անգլիայում, ուր թագավորական իշխանությունն ավելի  վաղ էր ամրապդվել, դասաներկայացուցչական հմակարգի ստեղծվում է  թագավորի հետ  ֆեոդալների մղած սուր  պաըքարի արդյունքում:
   Դասաներկայացուցչական  միապետուրյան ստեղծման հետեևանքով  զգալի փոփոխոթյուններ ն տեղի ունենում  երկրի հասարական կյանքում: Լայն թափով   զարգանում է առևտուրը , որի հետեևանքով  աճում է քաղաքների թիվը: 

 Հասարակության հիմնական դասերն էին հոգևորականությունը, ազնվականությունը և գյուղացիությունը: Տիրապետող դասակարգի կազմում  ուժեղանում է  շերտավորումը խոշոր ֆեոդալական  ազնվականության (լորդերի ) և միջին  ու մանր  հողատերերի (ասպետների ) միջև:
 Հողագործության  զարգացման պատճառով արագանում է գյուղացիների ճորտացման պրոցեսը: Չարքաշ գյուղացիության վիճակն ավելի է ծանրանում հարյուրամյա պատերազմից հետո : Այդ վիճակում գյուղացիները հաճախ դիմում են ապստամբության:

 Դասաներկայացուցչական միապետության առաջացման նախադրյալներից  մեկը ֆեոդալական դասի ձևավորումն է: Անգլիայում ֆեոդալների համախմբումը  տեղի ունեցավ    առանձնահատուկ  պայմաններում : Դրանք էին `
1) Ավատական աստիճանակարգն չի ստանում լայն ճյուղավորում 

2) Դասա-քաղաքական հարաբերությունրերը  սկզբնական շրջանում  բարդանում են  էթնիկական տարբերության պատճառով ,

3) Ֆեոդալական ավագանին նորմանդների  նվաճման  ժամանակներից սկսած թագավորական իշխանությունից  գտնվում է խիստ կախվածության  մեջ և  չի կարողանում  ստեղծել փակ  տարածքային  տիրույթներ ,

4)  Ուժեղացած թագավորական իշխանությունը մագնատներին զրկում է իմունիտետային  արտոնություններից :
   Չնայած այս ամենին`  բարձրագույն  ֆեոդալական  ավագանին հասնում է դասային միապետության ստեղծմանը: Պերի ( բարձր ազնվականությունն Անգլիայում) կազմի մեջ մտնում է նաև անգլիական եկեղեցու խոշոր  պրելատները (բարձրաստիճան կաթոլիկ  և անգլիական հոգևորական): 
  Անգլիական ազնվականությունը XIII դ. արդեն մեծ դեր էր խաղում երկրի տնտեսական և քաղաքական կյանքում: Նրանք զրկվում էրն զինվորական կյանքից:

1258թ. հունիսի 11-ին զինված բարոնները մեկնում են Օքսֆորդ որտեղ թագավորին ներկայացնում են 29 կետից բաղկացած խնդրագիր: Այս իրադարձությունը ստացավ ‹‹Կատաղած պառլամենտ›› անվանումը: Այդ նախագծով ամբողջ իշխանությունն անցնում էր 15 բարոնների ձեռքը, որոնք պետք է հսկեին թագավորի գործունեությունը. նշանակման և ազատման բոլոր բարձրագույն պաշտոնատար անձանց, բացի 15-ի խորհրդից, որը ըտրվեւմ էր համայնքից (բարոններից):
  Կատարվում են վորոշակի զիջումներ: Ամբողջ երկրով անցկացվեց հետաքննություն թագավորական աստիճանավորների չարաշահումների կապակցությամբ: Դատավորներին արգելվեց կաշառք վերցնել: Բարոնները հաստատեցին իրենց տիրապետությունը: Այսինքն, ինչին ձգտում էին 1215թ., հասան 1258 թվականին:
Բարոնական օլիգարխային ռեժիմի երկրում բերեց ֆեոդալական անարխիա: Դա հանգեցրեց քաղաքացիական պատերազմի` թագավորի և բարոնների միջև (1258-1267թթ.): Չնայած թագավորը ռազմական հաջողությունների հասավ, այնուամենայնիվ հարկադրված էր բարոնների, ասպետների հետ գնալ փոխզիջումների:
  1295թ. Էդուարդ I թագավորը գումարում է պառլամենտ, որն ստացել է ‹‹Օրինակելի›› անվանումը: Բացի բարոններից և պրելատներից, պառլամենտի անդամ էին ընտրվում նաև այն ասպետները (յուրաքանչյուր կոմսությունից 2 ասպետ) և քաղաքային բնակիչները (յուրաքանչյուր իրավունք ստացած քաղաքից 2 անդամ): Այս պառլամենտը ներկայացուցչական էր և հոգևորական:
XIV դարի I կեսին պառլամենտը բաժանվեց երկու պալատի` վերին (լորդերի պալատ) և ստորին (համայնքների պալատ): Վերին պալատում գործում էին պրելատները և բարոնները, իսկ ստորին պալատում` ասպետները և քաղաքային բնակչության ներկայացուցիչները: XV դարից սկսած` լորդերի պալատը համարվեց պերերից, իսկ ստորին պալատը` ազնվականության և քաղաքայի վերնախավի ներկայացուցիչներից: Հոգևորականությունը պառլամենտում դասային ներկայացուցիչների նման առանձնահատուկ չէր:
  Պառլամենտի  առաջին և կարևորագույն գործունեությունն ընդգրկում է ֆինանսական բնագավառը: Աստիճանաբար պառլամենտի գործունեությունն ընդլայնվեց:  XIV-XVդդ. այն ձեռք բերեց օրենզդրական նախաձեռնության իրավունք: Հետագայում սահմանվեց կարգ, ըստ վորի պառլամենտի երկու պալատի և թագավորի կողմից ընդունված վորոշումները (ստատուտները) չեն կարող փոփողվել կամ վերացվել առանց երկու պալատի համաձայնության: Ստատուտները դարձան պետական իշղանության բարձրագույն ակտերը (օրենքները):

  Պառլամենտն իրականացրեց նաև հսկողություն պետական կառավարման նկատմամբ: Դա իրականացվում էր ‹‹իմպիչմենտի›› օգնությամբ, վորի էությունը հետևյալն էր. Համայնքների պալատը, որպես երկրի բարձագույն դասարան, լորդերի պալատի առջև մեղադրանք էր հարուցում թագավորի այս կամ այն խորհրդականի նկատմամբ, որը չարաշահել էր իր պաշտոնական պարտականությունը:

Պառլամենտը մասնակցում էր նաև արտաքին քաղաքականության հարցերի լուծմանը, հատկապես պատերազմի և հաշտության պայմանագրեր կնքելիս, երբ անհրաժեշտ էր նաև համաձայնությունը:

Անգլիական պառլամենտը իր զարգացմամբ հասնում է նշանակալի հաջողության և համարվում եվրոպական պետությունների համեմատ առավել ակտիվ դասաներկայացուցրական մարմինը:

Բացարձակ միապետությունն Անգլիայում(XV-XVII): Ա) XV դարից Անգլիայում թուլանում էր պառլամենտի դերը: Դրան նպաստում է կարմիր և սպիտակ վարդերի երկպառակտական պատերազմը:
Կապիտալիստական հարաբերությունների զարգացումն առաջ բերեց ուժեղ պետական իշխանության ստեղծման անհրաժեշտությունը: Դրան աջակցում էր նորածին բուրժազիան, և կապիտալիստական զարգացման ուղին բռնած ազնվականության մի մասը (‹‹նոր ազնվականությունը››):

XVI դ. Անգլիայում իրականացվեց եկեղեցական ռեֆորմ, ըստ որի Հռոմի ենթակայությունից ազատվում է Անգլիայի եկեղեցին: Եկեղեցական գույքը բռնագրավվեց` հօգուտ թագավորական իշխանության: 
Հասարակական աստիճանակարգում ուրույն տողը ուներ քաղաքային բնակչությունը: Քաղաքներում նկատվում է կապիտալիստական տարրերի ծնունդը: Ուժեղանում է քաղաքային բնակչության շերտավորումը: Քաղաքային վերնախավը բաղկացած էր  վաճառականներից և վարպետներից, որոնց ենթարկվում էին մանր արհեստավորները և գյուղական արհեստավորները:

XV դ. վերջում անգլիական գյուղացիությունը բաժանվեց երկու հիմնական ղմբերի. Ֆրիգոլդների և կոպիգոլդների: Կոպիգոլդները ֆեոդալների օգտին որոշակի պարտականություններ կատարող գյուղացիներ էին, որոնք համարվում էին լիակատար ճորտացված: Ֆրիգոլդների հողի ազատ սեփականատեր գյուղացիներն էին, որոնք ֆոդալների օգտին որևէ պարտականություն չէին կատարում:

  Երկրի սոցիալ-տնտեսական և քաղաքական կյանքում տեղի ունեցած փոփոխությունները հանգեցնում են թագավորական իշղանության ուժեղացմանը: Սակայն այդ իշխանությունը չտարածվեց ոչկենտրոնական բյուրոկրատական ապարատի ևոչ էլ մշտական գործող բանակի վրա: Միահեծանությունն Անգլիայում րհասավ լիկատար զարգացման և կրեց անավարտ բնույթ:
  Բ) Պետական կարգը միահեծանության շրջանում: Կառավարման բարձրագույն մարմինն էր թագավորին կից ստեղշծված գախնի խորհուրդը, որի կազմի մեջ մտնում էին ֆեոդալական վերնախավի ներկայացուցիչները, նոր ազնվականությունը և բուրժուազիան: Գախտնի խորհուրդն ուներ բավականին լայն իրավասություններ: Այն կառավարում էր ծովային գաղութները,  կարգավորում արտաքին առևտուրը, հրատարակում օրդոնանսներ և այլն: Խորհուրդը քննում էր նաև դատական գործեր` I ատյանի դատարանի իրավասությամբ և բողոքարկման կարգով: Խորհրդի  աշխատանքներին թագավորը միշտ չէ, վոր մասնակցում էր:

  Գախնի խորհուրդին կից ստեղծվեց Աստղային պալատը, որի նպատակն էր պայքար մղել թագավորի հակառակորդների դեմ: Այն քննում էր և` քաղաքացիական, և` քրեական գործեր: Աստղային պալատն իրականացնում էր գրաքննության պրոցես: Գրաքննության գործունեությունը դրված էր նաև Բարձրագույն հանձնաժողովի վրա, որին միաժամանակ հանձնարարված էր եկեղեցու կառավարումը:
  Կառավարման մարմին էր նաև վերը նշված պառլամենտը, որի դերը նշված ժամանակահատվածում արդեն անկում էր ապրել:

  XIV դարի վերջում ստեղծվել էր թագավորի քարտուղարի պաշտոնը, որը հետագայում ձեռք բերեց մեծ հեղինակություն: Քարտուղարների թիվը երկուսն էր, վորոնց ձեռքով էլ անցնում էին առավել կարևոր պետական գործերը:
  Դատական համակարգում մեխ նշանակություն ունեին լայն լիազորություններով օժտված դատարանները:

  Տեղական ինքնակառավարումը պահպանվեց այնպես, ինչպես կար նախկինում: Կառավարությունը  փորձելով այն ենթարկել իրեն` կոմսություններում ստեղծեց լորդ-լեյտենանտի պաշտոն, որը գլխավորեց հաշտարար դատարանները և ոստիկանությունը:

  Իրավունքի հիմնական գծերը: Վաղ ֆեոդալական պետությունում իրավունքի  հիմնական աղբյուր էին  սովորույթները: Առանձին թագավորություններ հրատարակում էին սովորույթների իրենց ժողովածուները, որոնք պարունակում էին իրավունքի նոր նորմեր:
Նորմանդական նվաճումից հետո անգլո-սաքսոնական սովորույթները շարունակում էին գործել: Դրանք հիմնականում կրում էին տեղական, տարածքային բնույթ: Այս շրջանում թագավորական իշխանության   ուժեղացման ուղղություններից էր   թագավորական դատարանների իրավասության ընդլայնումը:
XII դարի երկրորդ կեսին Անգլիայում առաջացավ արտագնա դատարանների ինստիտուտը: Վեճերի քննման ժամանակ թագավորական արտագնա դատարանները ղեկավարում էին թչ միայն թագավորների օրենզդրական ակտերով, յլև տեղական դատարանների պրակտիկայով և սովորույթներով: Վերադառնալով իրենց նստավայրը` արտագնա դատարանները դատական պրակտիկայի ամփոփման ընթացքում մշակում էին իրավունքի ընդհանուր նորմեր, որոնցով  ղեկավարվում էին թագավորական դատարանները` ինչպես կենտրոնում, այնպես էլ տեղերում գործեր քննելիս: Թագավորական դատարանների պրակտիկայից ձևավորվեցին իրավունքի նորմեր, որոնք կիրառվում էին ամբողջ երկրում: Այն կոչվեց ‹‹ընդանուր իրավունք›› և համարվեց ժամանակի իրավունքի աղբյուրներից մեկը:
  XIII դարի կեսից սկսած` իրավունքի աղբյուր էր նաև դատական նախադեպը (բարձր ատյանի դատարանների որոշումները, որոնք պարտադիր էին այդպիսի դատարանների կամ ավելի ցածր ատյանի դատարանների համար` համանման գործ քննելու համար):

  Սկսած XIV դարից` Անգլիայում ձևավորվում է ‹‹արտադրության իրավունքը››: Այն դեպքերում, երբ այս կամ այն անձը ‹‹արտադրության իրավունքի›› դատարաններում չէր գտնում իր խախտված իրավունքի պաշտպանությունը, դիմում էր թագավորին` ‹‹ըստ խղճի›› պաշտպանելու իրեն: Նման բնույթի գործերը շատ-շատ էին, և թագավորը հարկադրված հինեց նոր մարմին, որը կոչվեց ‹‹արտադրության դատարան››: Նրա կայացրած որոշուները դարձան իրավունքի նոր աղբյուր:
  Ֆեոդալական իրավունքի աղբյուր էին նաև ստասուտները` կենտրոնական իշղանության օրենզդրական ակտերը: Սկզբնական շրջանում դրանց վերաբերվում էին որպես թագավորական իշղանության ակտերը, որոնք կրում էին տարբեր անուններ` ասսիզներ, խարտիաներ և այլն:
  Սեփականության իրավունք: Հողի նկատմամբ  սեփականության իրավունքը սկզբունքորեն չէր տարբերվում  Ֆրանսիայում գործող իրավունքից: Այն նույնպես կրում էր  պայմանական, սահմանափակ և աստիճանային բնույթ:
  Հողի ազատ տնօրինման համար պայքարն իր արտահայտությոնն էր գտնում օրենզդրական ակտերում:
  ‹‹Ըդանուր իրավունքի›› համաձայն Անգլիայում հողատիրույթները բաժանում էին  երեք տեսակների` 

1) Տիրույթներ, որոնք կարելի է ազատ տիրապետել և տնօրինել: Եթե տիրապետողը կամ տնօրինողը մահանում է և չունի ժառանգորդներ, ապա այդ տիրույթները վերադարձվում են սենյորին` որպես անժառանգ գույք:

2) Պայմանական հողային տիրույթներ, որոնք տրվում էին որոշակի ծառայությունների դիմաց: Հող ստացողի մահից հետո նրա սերունդներն այն վերադարձնում էին նվիրողին կամ վերջինիս ժառանգներին:
3) Տիրույթներ, որոնց չեր թույլատրվում տնօրինել, և որոնք ժառանգաբար փողանցվում էին մայորատի սկզբունքով:

  Հողային տիրույթները մշակելու նպատակով դրանց տերերը այն հանձնում էին ճորտացվաշծ գյուղացիներին, որոնք XIII դ. կոչվում էին վիլաներ: Նրանց հողը հանձնվում էր օգտագործման իրավունքով, որի համար էլ պարտավոր էին հօգուտ տերերի կատարել բազմաթիվ պարհակներ և իրավունք չունեին առանց տերերի համաձայնության հեռանալու այդ տիրույթներից:

  XIV դարում տեղի էր ունենում  գյուղացիների անձնական կախվածություն ազատագրման պրոցեսը, որին զուգահեռ բնեղեն պարհակների կատարումը փողարինվեց դրամական ռենտայով: Դա նպաստեց գյուղացիական հողատիրության նոր ձևի` կոպիգոլդի առաջացմանը: Կոպիգոլդը գյուղացիական հողատիրույթ էր` հիմնված ֆեոդալական կալվածքների վրա: Այդպիսի հողերի վրա գտնվող գյուղացիները (կոպիգոլդներ) անձնապես ազատ էին, բայց կատարում էին պարհակներ` հողի սեփականատիրոջ օգտին: Սրանք վիլաներից տարբերվում էին նրանով, որ նախատեսված պարհակների կատարման չափը խիստ սահմանված էր և կալվածքի սեփականատերը  չէր կարող իր հայացողությամբ բարձրացնել այն:

  Ֆեոդալական Անգլիայում պահպանվեցին նաև ազատ գյուղացիական հողատիրույթները: Դրանք կոչվեցին ֆրիգոլիդներ, որոնք ազատ էին ֆոդալի օգտին պարհակների կատարելուց: Նրանց քաղաքացիա-իրավական գործերը քննվում էին ‹‹ընդհանուր իրավունքի››  դատարաններում:

Պարտավորական իրավունք: Քննարկվող ժամանակաշրջանում պարտավորության  հիմնական աղբյուր պայմանագիրն էր: ‹‹Ըդանուր իրավունքին›› հայտնի էր պայմանագրից բխող խիստ սահմանափակ պարտավորական հարաբերությունների շրջանակը: Պայմանագրերը  բնութագրվում են  խիստ ձևականությամբ: Դրանք կնքվում են որոշակի ձևով և գրանցվում է դատարաններում:
  Պայմանագիրը չկատարելու դեփքում խախտող կողմը ենթարկվում է պատասխանատվության և հատուցում պայմանագiրը չկատարելուց առաջացած վնասը:

  Առավել տարածված էին առ ու ծախի, նվիրատվության, վարձակալության պայմանագրերը, որոնց անընդհատ աճը պայմանավորված էր երկրի տնտեսական կյանքում տեղի ունեցող փոփոխություններով:

  Ամուսնաընտանեկան և ժառանգական իրավունք: Ամուսնաընտանեկան հարաբերությունները կարգավորում էին կանոնական իրավունքով, իսկ ամուսինների գույքային հարաբերությունները` ‹‹ընդհանուր իրավունքի›› նորմերով:

  Կնոջ բերած օժիտը անցնում էր ամուսնու տնօրինմանը: Ամոիսինը կնոջ  շարժական գույքի նկատմամբ ուներ տնօրինման, իսկ անշարժ գույքի նկատմամբ` օգտագործման իրավունք: Ամուսինը կարող էր տիրել և օգտագործել կնոջ անշարժ գույքը նաև նրա մահից հետո, եթե նրանք, իհարկե, ունեին ժառանգներ: Ժառանգներ չունենալու դեփքում  նշված գույքը  վերադարձվում էր   կնոջ հորը կամ նրա ժառանգորդներին: Կինը ոչ մի գործարք անելու իրավունք չուներ: Նա առանց ամուսնու համաձայնության  չէր կարող կնքել պայմանագրեր և քաղացիական  գործով հանդես գալ դատարանում: Հետագայում որոշ վերապահումներով ընդլայնվեցին  կնոջ իրավունքները:

  Անգլիայում ժառանգումն իրականացվում էր ըստ օրենքի: Սկզբնական շրջանում վասալի մահից հետո հողային տիրույթները վերադարձվում էին  սենյորին: Հետագայում XIIդարից, սահմանվեց կարգ, ըստ որի պարտադիր կարգով  սենյորին մուծելու ժառանգական  տուրք `ռելեֆ: XII դարի վերջից գործեց մայորատի  սկզբունքը, ըստ որի ֆեոդլակն տիրույթը որպես ժառանգություն  անցնում թ ավագ որդուն: Ժառանգական շարժական  գույքը բաժանվում` երեք մասի: Գույքի 1/3-ը անցնում էր կնոջը,1/3-ը բաժին էր հասնում երեխաներին, իսկ 1/3-ն էլ` եկեղեցուն: Բացի դրանից, կնոջը բաժին էր  հասնում նաև իր բերած օժիտը:
    Շարժական գույքի հարաբերություններում թույլատրվում էր նաև կտակի կիռառումը:
  Հողն ըստ կտակի ժառանգելու իրավունքի բացակայությունը  սեփականատերերին հարկադրում է հողը  նվիրատվությամբ փոխանցել իրենց ցանկացած անձին:

  Քրեկան իրավունք և դատավորություն: Վաղ միջնադարում քրեական հանցագործությունները և պատիժները որոշվում էին  սովորութային իրավունքի կիրառմամբ: Նորմանդական նվաճումից հետոքրեաիրավական նորմերի զարգացումը պայմանավորված էր ստատուտների  ներգործությամբ և թագավորական  դատարաների  դատական պրակտիկայի կիրառմամբ: Նորմանդական նվաճումից հետոքրեաիրավական նորմերի զարգացումը պայմանավորված էր ստատուտների  ներգործությամբ և թագավորական  դատարաների  դատական պրակտիկայի կիրառմամբ:

XIII դարում Անգլիայի  հանցագործությունները  բաժանվում էին  երեք խմբի` 1)թագավորի դեմ ուղղված հանցագործություններ 2) մասնավոր անձանց դեմ ուղղված հանցագործություններ և 3) հանցագործություններ ուղղված և՜ թագավորի,    և՜ մասնավոր անձանց դեմ:

  Թագավորի դեմ ուղղված  հանցագործութունները համարվոմ էին  ամենավտանգավորը և դաժան: Նման արարքի  համար նախատեված էր   մահապատիժ` տղամարդկանց քառատման, իսկ կանանց այրման միջոցով: Քրեական  իրավունքում XIII դարում ձևավորվեց նոր հասկացություն` ‹‹ֆելոնիի›› (սենյորի նկատմամբ վասալի պարտականությունների խախտումը և հակառակը):
  XIV դարում ստեղծվեց հանցագործությունների եռաստիճան համակարգը` 1) տրիզմ (դավաճանություն) 2) ֆելոնիա (ծանր քրեաիրավախախտում) 3) միսդիմինոր (զանցանք):

 Պատիժը նշանակելիս հաշվի էր առնվում  այն հանգամանքը, թե ո՞վ է հանցագործը և ու՞մ դեմ է ուղղված եղել ոտնձգությունը:
  Պատիժներն Անգլիայում  աչքի են ընկել արտակարգ  դաժանությամբ: Դրանք ուղղված են  են եղել հիմնականում  աշխատավոր զանգվածի դեմ: Դա վառ արտահայտվեց ‹‹Արյունոտ օրենսդրության›› մեջ: Դա օրենսդրական ակտերի  հավաքածու էր, որն ընդունվեց XV դարի  վերջերի և ուղղված էր իրենց  բնակավայրերից  վտարված , թափառաշրջիկ  ու մուրացկան  ճորտ գյուղացիների դեմ: Առաջին ակտն ընդունվել 1495թվականին,ըստ որի  տեղական իշխանությունները  պարտավոր էին գտնել  և դատական պատասխանատվության ենթարկել թափառաշրջիկներին ու մուրացկաններին: ‹‹Արյունոտ օրենսդրության›› առավել դաժան  ակտեր ընդունվել Հենրիխ VIII  -ի և Էլիզաբեթ Թյուդորի օրոք: Այս ակտերով  նախատեսվում էր ձեռբակալվածներին մտրակահարել այնքան, մինչև մարմնից արյուն հոսելը, իսկ երկրորդ անգամ ձեռբակալելիս  ենթարկել մահապատժի:
   Նորմանդական նվաճումից հետո հարյուրավոր դատարաններում գործում էր մեղադրական  պրոցեսը: 

 Աստիճանաբար  մշակվում էր խառը բնույթի դատավարության նոր ձև: Գորխի քննության համար անհրաժեշտ էր վկաների հարցաքնությունը, տեղազննությունը և այլն:Դատավարության մեջ կիռարվում էր ապացույցների տեսությունը:

  Անգլիական դատավարությունում առաջ եկավ մինչ այդ ֆեոդալական իրավունքին անծանոթ նոր ինստիտուտ` երդվյալների դատարանը:
  XIII-XIV դարերում աստիճանաբար ձևավորվում են երկու տեսակի երդվյալների դատարաններ(ժյուրի)`մեծ ժյուրի.փոքր ժյուրի: Առաջինը բաղկացած էր կոմսության ժողովի կողմից  ընտրված 24  երդվյալներից և համարվում էր դատի   տվող մարմին: Հաստատուն կամ մերժում էր որոշակի անձին  առաջադրած մեղադրանքը: Երդվյալները դադարել էին վկաներ լինելուց: Դրա հետ կապված նախաքնությունն  աստիճանաբար առանձնացավ դատաքնություննից :
 Եթե մեծ ժյուրին հաստատում էր մեղադրանքը,ապա գործն  ուղարկում էր դատաքննության ` 12 երդվյալների(փոքր ժյուրի) մասնակցությամբ:

 Փոքր ժյուրիի որոշումը պետք է ընդունվեր միաձայն: Երդվյալների մասնակցությամբ գործի քննությունը  հիմնված էր կողմերի  մրցակցության սկզբունքի վրա: Մեղադրողը ներկայացնում էր մեղադրյալի մեղքը հաստատող ապացույցները, իսկ մեղադրյալը ներկայացնում էր իր առարկությունները և դրանք հիմնավորող ապացույցները: Երկու կողմերն էլ կարող էին  վկաներ ներկայացնել:Երդվյալները մասնակցում էին նաև քաղաքացիական գործերի քննությանը:
   Երդվյալների կողմից կայացված ընդհանուր որոշումից հետո դատավորը հրապարակում էր վճիռը կամ դատավճիռը:

   Անգիայում երդվյալներ ընտրվելու համար  սահմանված էր որոշակի  գույքային ցենզ:
Արտակարգ դատարաններում (Բարձրագոույն դատարանը,Աստղային դատարանը)դատավարությունը կրում էր ինկվիզիցիոն բնույթ` տանջանքի կիրառմամբ:  

Գրականության ցանկ Ա.Արշակյան‹‹Արտասահմանյան երկրների պետություն և իրավունքի պատմություն›› Երևան 1998թ.

